
1. Sebagai sebahagian daripada usaha untuk menilai keberkesanan program, satu borang penilaian akan diedarkan kepada para peserta bagi mendapatkan pandangan serta maklum balas terhadap pelaksanaan aktiviti yang dijalankan. Maklum balas yang diperoleh amat penting bagi menilai sejauh mana objektif program telah dicapai, serta menjadi rujukan untuk penambahbaikan program pada masa akan datang.

2. Keperluan jumlah borang penilaian ditentukan mengikut jumlah keseluruhan peserta program.

3. Bagi penggunaan borang kuantitatif, ketetapan berikut diguna pakai:
i. Program dengan kurang daripada 50 orang peserta: Seramai 50% daripada jumlah peserta perlu dipilih secara rawak sebagai wakil responden.
ii. Program dengan lebih daripada 50 orang peserta: Sekurang-kurangnya 30 orang responden diperlukan untuk memberikan maklum balas melalui borang penilaian yang disediakan.

4. Bagi penggunaan borang kualitatif pula, sekurang-kurangnya 5 hingga 10 orang peserta diperlukan untuk memberi maklum balas secara lebih mendalam terhadap pelaksanaan dan keberkesanan program.

5. Kaedah penentuan responden ini dibuat bagi memastikan pandangan yang dikumpulkan bersifat mewakili dan seimbang. Sepanjang proses ini, pengedaran dan pengumpulan borang dilaksanakan secara telus.

6. Data dan maklumat yang diperoleh perlu dianalisis bagi menilai perubahan dalam aspek pengetahuan, sikap, kemahiran dan aspirasi (PSKA) peserta selepas menyertai program.

	PROTOKOL TEMUBUAL PESERTA PROGRAM PEMINDAHAN ILMU KEPADA KOMUNITI
Penilaian Elemen: Pengetahuan, Sikap, Kemahiran dan Aspirasi (PSKA)

	1. PENGENALAN (Kegunaan Penemubual/ Penemuduga)

	Terima kasih kerana sudi meluangkan masa untuk temubual ini. Tujuan temubual ini adalah untuk mendapatkan pandangan dan perkongsian pengalaman daripada pihak tuan/puan berkenaan penglibatan dalam program pemindahan ilmu kepada komuniti. Maklumat yang dikongsi akan digunakan semata-mata untuk tujuan penilaian dan pelaporan akademik. Identiti serta segala butiran peribadi akan dirahsiakan. Sesi ini dijangka mengambil masa antara 15 hingga 20 minit. Dengan izin tuan/puan, bolehkah saya mulakan sekarang?"

	2. MAKLUMAT UMUM RESPONDEN

	Nama Penuh (Jika Bersetuju)
	

	Jantina
	
	Lelaki
	
	Perempuan

	Umur
	

	Alamat Tempat Tinggal
	

	Lokasi Program
	

	3. SOALAN UTAMA DAN SUSULAN

	Bil
	Item Penilaian

	
	

	A. PENGETAHUAN

	1
	Sebelum menyertai program ini, sejauh mana anda tahu tentang isu atau topik yang diketengahkan dalam program ini?
· Boleh beri contoh pengetahuan yang anda sudah miliki sebelum ini?

	2
	Apa perkara baharu yang anda pelajari melalui program ini?
· Ada tak maklumat atau ilmu yang anda rasa sangat berguna? Mengapa?

	3
	Adakah anda lebih faham peranan komuniti atau peranan diri anda dalam membantu komuniti selepas program ini?
· Boleh jelaskan lebih lanjut?

	B. SIKAP

	4
	Bagaimana pandangan anda terhadap isu komuniti ini berubah selepas menyertai program?
· Sebelum ini adakah anda ambil tahu atau kurang ambil peduli?

	5
	Adakah program ini memberi kesedaran atau keprihatinan kepada anda terhadap cabaran yang dihadapi komuniti?
· Boleh berikan contoh?

	6
	Adakah anda kini lebih bersedia untuk terlibat dalam kerja komuniti atau membantu orang lain?
· Apa yang mendorong perubahan ini?

	C. KEMAHIRAN

	7
	Apa kemahiran yang anda pelajari atau tingkatkan sepanjang penglibatan dalam program ini?
· Contohnya kemahiran komunikasi, kerja kumpulan, kepimpinan, dll.

	8
	Sejauh mana peningkatan Kemahiran diri anda berkaitan … selepas menyertai program ini?
· Ada pengalaman tertentu yang mengubah keyakinan anda?

	9
	Apakah Kemahiran yang boleh disumbangkan dalam perancangan atau pelaksanaan aktiviti?
· Bagaimana peranan anda dan apa yang anda pelajari daripadanya?

	D. ASPIRASI

	10
	Selepas menyertai program ini, adakah anda bercadang untuk terus menyumbang kepada komuniti?
· Jika ya, dalam bentuk apa?

	11
	Apakah perubahan yang anda harap dapat lihat dalam komuniti anda selepas ini?
· Adakah anda ingin terlibat secara aktif untuk capai perubahan itu?

	12
	Bagaimana anda melihat peranan anda dalam komuniti dalam jangka panjang?
· Adakah program ini memberi inspirasi kepada anda ke arah itu?

	4. PENUTUP (Kegunaan Penemubual/ Penemuduga)

	Terima kasih atas perkongsian yang sangat bermakna sepanjang sesi ini. Segala maklumat yang telah diberikan akan dijaga kerahsiaannya dan hanya akan digunakan bagi tujuan kajian serta penilaian projek ini. Sekiranya tuan/puan mempunyai sebarang maklum balas tambahan selepas ini, bolehlah menghubungi kami melalui [emel/telefon].

